
Ahmad (kiri) menandatangani plak perasmian Dataran Dato Bentara Kanan di Bukit Bakar, Mahang, semalam.

Usah manipulasi kemunculan
harimau akibat pembalakan

Machang: Jabatan Perhutanan
Negeri Kelantan (JPNK) tidak
mahu orang ramai memanipu-
lasikan kemunculan harimau
berkeliaran di perkampungan
Orang Asli di Pos Bihai, Gua
Musang sejak awal bulan ini ber-
punca daripada aktiviti pemba-
lakan di kawasan berkenaan.
Pengarah JPNK, Abdul Khalim
Abu Samabh, berkata semakan di-
buat pihaknya mendapati lokasi
berkenaan adalah kawasan pe-
nempatan Orang Asli suku Te-
miar dan berada di luar kawasan
Hutan Simpan Kekal (HSK), na-
mun dikelilingi HSK Perias.
Beliau berkata, sebahagian be-
sar HSK Perias adalah hutan pe-
ngeluaran dan terdapat beberapa
kawasan pembangunan ladang
hutan (bekas lesen) di sepanjang
laluan ke Pos Bihai yang sudah
diwartakan sebagai Hutan Per-
lindungan (Hutan Tadahan Air)
oleh kerajaan negeri pada 2019.
“Pada minggu lalu, saya meng-
hantar laporan lengkap menge-
nai isu pembalakan dikaitkan de-
ngan serangan harimau di Gua
Musang kepada ibu pejabat Ja-
batan Perhutanan untuk menda-
patkan lebih perincian.
“Pada masa sama, kawasan se-

rangan harimau yang berlaku se-
hingga menyebabkan lelaki
Orang Asli mati dibaham bina-
tang berkenaan juga berada pada
jarak antara lima hingga enam
kilometer dari kawasan pemba-
lakan,” katanya selepas Maijlis
Perasmian Dataran Dato Bentara
Kanan oleh Menteri Besar Ke-
lantan, Datuk Ahmad Yakob di
Taman Eko-Rimba, Bukit Bakar,
di sini, semalam.

Terdahulu, satu imej kesan ak-
tiviti pembalakan hutan dirakam
dron aktivis alam sekitar didak-
wa sebagai habitat harimau yang
terletak berdekatan perkampu-
ngan Orang Asli di Pos Bihai,
Gua Musang.

Imej daripada dron milik Per-
satuan Aktivis Sahabat Alam
(Kuasa) itu dirakam ketika tin-
jauan pihak itu di lokasi ber-
kenaan pada Isnin hingga Juma-
at lalu.

Media sebelum ini melapor-
kan, Kerajaan Kelantan menafi-
kan aktiviti pembalakan menjadi
faktor harimau masuk ke per-
kampungan Orang Asli di Gua
Musang sejak kebelakangan ini.

Timbalan Menteri Besar, Da-
tuk Mohd Amar Nik Abdullah
berkata, kedatangan harimau ke

kampung di sekitar Pos Bihai,
Gua Musang bukan disebabkan
pembalakan.

Dalam kejadian pada jam 9.10
pagi 7 Januari lalu, lelaki Orang
Asli maut dibaham harimau da-
lam kejadian di Kampung Sau
dekat Pos Bihai.

Mangsa yang maut dikenali se-
bagai Anek Along dan kejadian
berlaku ketika mangsa sedang
menumbuk padi huma bersama
anak perempuannya di belakang
rumah.

Susulan serangan berkenaan,
Jabatan Perlindungan Hidupan
Liar dan Taman Negara (PER-
HILITAN) Kelantan melancar-
kan pemantauan dan kawalan di
perkampungan berkenaan, se-
lain turut memasang perangkap
berkamera iaitu di Kampung
Tendrik dan Kampung Hak.

Mengulas lanjut, Abdul
Khalim berkata, kajian dilaku-
kan pakar mendapati apabila ada
kawasan pembalakan, populasi
harimau akan bertambah dise-
babkan anak pokok balak dita-
nam di kawasan itu mula mem-
besar, sekali gus menarik haiwan
kecil seperti kancil sebagai pe-
mangsa dan tidak mengganggu
manusia.

